
SOKETE 
 

Paujêre, dji so stauré è m’ vî divan, 
Mi dos calé conte on niyau d’ cossins. 

Su mès djambes, on gros tèchu fwârt plaîjant 
Et m’ gazète drouûwe su mès gngnos, po rin. 

 
Sins l’ v’lu, dj’a r’lèvé mès p’titès bèrikes 

Ca mès paupêres s’ont aflachî tote seûles. 
O cwin, li posse faît passer dol musique, 

Li trisse ârguèdin.ne d’one comére mièrseûle. 
 

Tot doûcètemint, mi pèléye tièsse si clince, 
Mi rafrincîye massale faît s’ trau o l’ lin.ne. 

Pwis m’ gauche mwin ride jusqu’au tapis à nonsyince. 
On prumî ronfladje anonce mi rangin.ne. 

 
Dj’a l’idéye qui dj’ sorî, binauje di yèsse bin. 
Dès sondjes sont là po m’ vinu continter : 

Dji vwè ç’ qui dji n’ frè nin li lèddimwin, 
Dji so-st-au ciél avou m’ vî pa èt m’ fré. 

 
Nosse tèlèvision bèrdèle po dès pron.nes. 

Si-t-ècran qui blawetéye laît ètranjér 
Mi compagnîye qui dwâme come on gros tchènon.ne, 

Avou s’ tchèt su s’ choû, si place familiére. 
 

A l’uch, nôvimbe a d’dja faît sès paquèts… 

